
Shri Ramakrishna Stutih

શ્રીરામકૃષ્ણસ્તુતિઃ

ગુણાતીતચિત્તં પરજ્ઞાનવિત્તં
મહાયોગ-સાક્ષાત્કૃત-બ્રહ્મતત્ત્વમ્ ।

મહિમ્ના દ્યુલોક પ્રસર્પન્મહત્વં
ભજે રામકૃષ્ણં મહાશુદ્ધસત્ત્વમ્॥ ૧॥

વરેણ્યં શરણ્યં કૃપાપ્રાવૃષેણ્યં
જગન્માતૃહસ્તામ્બુજસ્પર્શ ધન્યમ્ ।

મહામોહનાશાભિલાષૈઃ પ્રપન્નં
ભજે રામકૃષ્ણં સમાધિપ્રસન્નમ્॥ ૨॥

સમારાધ્યતન્ત્રૈર્મહાશક્તિમન્ત્રૈઃ
સમીયાગતાયા જગન્માતુરઙ્કે ।

લસદ્દિવ્યકાન્તિચ્છટાભિર્વિભાન્તં 
ભજે રામકૃષ્ણં ત્રિલોક્યાં મહાન્તમ્॥ ૩॥

નિરુદ્ધાન્તરત્વાદનિષ્પન્દકાયં
પરજ્યોતિરુત્સાદિતોત્તુઙ્ગમાયમ્  ।

સ્થિતં નિર્વિકલ્પે   સમાધૌ પ્રશાન્તં
ભજે રામકૃષ્ણં પરધ્યાનવન્તમ્॥ ૪॥

પ્રશાન્તં મહાન્તં ત્રિતાપં હરન્તં
કૃતાન્તં જયન્તં ગિરીશં સ્મરન્તમ્ ।

ચિતબ્ધૌ નિમજ્જન્તમુગ્રં તપન્તં
ભજે રામકૃષ્ણં ભવાનીં  ભજન્તમ્॥ ૫॥

યઃ કામકાઞ્ચનમોહમુક્તઃ
નિત્યે પરબ્રહ્મણિ નિત્યયુક્તઃ ।

યોગીન્દ્રવૃન્દાર્ચિતપાદપદ્મં 
તં નૌમિદેવં ભવરોગવૈદ્યમ્॥ ૬॥

વિશ્વાર્તિખણ્ડનવિભાવનબદ્ધચેતા  -
સ્તત્વાર્થનિર્ણયવિધૌ સમિતિ પ્રમાતા ।

દૃષ્ટ્યા તૃણીકૃત જગદ્વિષયાભિલાષં
તં નૌમિ દુર્લભસમાગમમિષ્ટ ભાષમ્॥ ૭॥

યો મૃણ્મયીં  સ્વતપસા કૃતચિન્મયીં  તાં મૂર્તિં
વ્યલોકયદ સન્મતિભાગિનેઽસ્મિન્ ।

પુત્રીયતિ પ્રતિપદં જગદેકમાતા યં
શામ્ભવી ક્ષિતિતલે મમ સોઽસ્તુ પાતા॥ ૮॥

લીલાર્થમીપ્સિત-વિશુદ્ધ વિવાહ રઙ્ગં
શક્ત્યા વિધિત્સિતમનોજવિલાસ ભઙ્ગમ્  ।

અઙ્ગીકૃતાનધજિતેન્દ્રિય  સાધુસઙ્ગં
તં નૌમિ દુર્દમવિષયેષ્વસઙ્ગમ્ ॥ ૯॥

અતુલિતમહિમાનં બ્રહ્મવિત્સુ પ્રધાનં
ભગવદમૃતપાનં તત્ત્વબોધૈકદાનમ્ ।

વિબુધનિકરશાશ્વદ્ભક્તિ પૂજા પ્રદાનં
કુમતિ તિમિરહાનં નૌમિ વન્દ્યાતિમાનમ્॥ ૧૦॥

સગુણમિતિ યદસ્મિન્ નામરૂપ પ્રભિન્નં
પુનરપગત ભેદં નિર્ગુણં સ્યાત્તદેવ ।

નિજવિદિત રહસ્યં સર્વતો વ્યાહરન્તં
ત્રિદિવ વસતિ પૂજ્યં નૌમિ તં જ્ઞાનવન્તમ્॥ ૧૧॥

વલયિતવિમલાર્ચિર્વેષ્ટિતં   નિશ્ચલાઙ્ગં
શુચિ લલિત નિજાઙ્કે ન્યસ્તહસ્તાબ્જયુગ્મમ્ ।

મુકુલિતકમલાક્ષં  પઞ્ચવટ્યાં નિષણ્ણં
સમધિગતસમાધિં  નૌમિદેવં પ્રસન્નમ્॥ ૧૨॥

ભ્રમરવૃતસરોજ શ્રીમુષાશ્મશ્રુલેન શશિસિત-
રુચિભાજા ભ્રાજમાનં મુખેન ।

જગદઘનિકરાન્તં વીક્ષણૈઃ કારયન્તં
પદકમલમુપેતાન્ નૌમિ નઃ પાવયન્તમ્॥ ૧૩॥

ત્રિભુવનજનસારં સર્વવિદ્યાવિહારં

ઘનકુમતિવિદારં બ્રહ્મતત્ત્વ પ્રચારમ્ ।
તમિહ પરમહંસં ત્યાગિવર્યં સદારં

ક્ષયિતદુરિતભારં નૌમિ દિવ્યાવતારમ્॥ ૧૪॥
બીજં મુક્તિતરોરનર્થભુજગીસન્દંશનિસ્તારકં

ધામં પ્રેમ રસસ્ય મોહદુરિતા શુદ્ધાત્મનાં પાવકમ્ ।
યત્ સાક્ષાજ્જનયેદમન્દમનસાં ચિચ્છક્તિવૃત્યુદ્ભવં

ભૂયાત્ તચ્ચરણં સદૈવ શરણં શ્રીરામકૃષ્ણસ્ય નઃ॥ ૧૫॥
અન્તર્જ્યોતિરવેક્ષણ પ્રમુદિતામ્ભોજાયમાનેક્ષણં

ચેતોવૃત્તિનિરોધ નિશ્ચલતનું નિર્બીજયોગસ્થિતમ્ ।
પ્રહ્લાદદ્યુતિસુન્દરોજ્જ્વલમુખં નિર્વાતદીપોપમં

તં વન્દે યતિરાજમુન્નતકરં દણ્ડાયમાનં ગુરુમ્॥ ૧૬॥
નાનાતત્ત્વમયં ગિરા સરલયા ગૂઢાર્થવિજ્ઞાપકં

પ્રેષ્ઠં યસ્ય કથામૃતં હૃદિ નૃણાં સન્તાપ સંહારકમ્ ।
પ્રજ્ઞાભાસ્કરદિવ્યદીપ્ત મહિમ પ્રક્રાન્તદિઙ્મણ્ડલં

તં વન્દે ભગવન્તમિષ્ટશરણં શ્રી રામકૃષ્ણાહ્વયમ્॥ ૧૭॥
સર્વૈર્ધર્મપથૈરનન્તમહિમા લબ્ધવ્ય એકેશ્વરઃ

યસ્યૈતદ્વચનાશનિર્વિવદતાં   મોહાદ્રિવિદ્રાવણમ્ ।
શશ્વત્સાધિતસર્વધર્મ શરણિં  તત્ત્વાર્થિકલ્પદ્રુમમ્   ।

તં વન્દે ધૃતવિગ્રહામરવરં શ્રેષ્ઠાવતારં કલૌ॥ ૧૮॥
નાના માર્ગ પ્રભિન્ના ધૃતગતિસરિતઃ સાગરં નિર્વિકારં 

ગત્વા પ્રનષ્ટભેદાઃ પરિગત સમતા અન્વિતાઃ સ્યુર્યથાસ્મિન્ ।
તદ્વયં સર્વભાવા વિષમમતિમતા જ્ઞાતતત્ત્વૈકસારં

લબ્ધ્વા નષ્ટપ્રભેદાસ્તમિહ યતિવરં રામકૃષ્ણં પ્રવન્દે॥ ૧૯॥
અખણ્ડાનન્દ બોધાય પૂર્ણાય દેવતાત્મને ।
નમોઽસ્તુ રામકૃષ્ણાય નિત્ય ચૈતન્યરૂપિણે॥ ૨૦॥
ઇતિ વિધુભૂષણ ભટ્ટાચાર્ય સપ્તતીર્થં પ્રણીતા

“શ્રીરામકૃષ્ણસ્તુતિઃ” સમ્પૂર્ણમ્ ।
Proofread by Aruna Narayanan

